
 

     
 

 
ᐅᑉᓗᖅ: ᔫᓐᓂ 20, 2023 

 
 
 
 

 
 

 
ᒥᓂᔅᑕ ᕙᓐᑖᓪᒧᑦ, ᒥᓂᔅᑕ ᖁᐊᓴᒧᑦ, ᐊᒻᒪ ᐊᖓᔪᖅᑳᖅ ᑰᑦᑎᕐᒧᑦ: 
 
ᐱᔾᔪᑎᓕᒃ: ᑐᓂᓯᓂᖅ 2023−ᒥ ᐊᑐᖅᑕᐅᖁᔭᐅᔪᒥᒃ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ 
 
ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ(NPC ᐅᑉᕙᓘᕙ ᑲᒥᓴᓐ), ᐊᓕᐊᓇᐃᒍᓱᒃᐳᖓ ᓴᖅᑭᑎᑦᑎᔪᓐᓇᕋᒪ 2023−ᒥ 
ᐊᑐᖁᔭᐅᔪᒥᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ (RNLUP) ᐃᓱᒪᒃᓴᖅᓯᐅᕈᑕᐅᔪᒃᓴᑦ ᐊᖏᖅᑕᐅᓗᑎᒡᓗ. ᑖᒻᓇ 2023 
ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒃ RNLUP ᓴᖅᑭᑕᐅᓯᒪᓕᖅᑐᖅ ᒪᓕᒃᖢᒍ ᓄᓇᕗᒻᒥ ᐊᖏᕈᑎ ᐊᒻᒪ ᓄᓇᕗᒻᒥ 
ᐱᓕᕆᐊᒃᓴᓄᑦ ᐸᕐᓇᐅᑎᑦ ᖃᐅᔨᓴᕐᓂᕐᒧᓪᓗ ᐱᖁᔭᖅ  ᐊᒻᒪ ᓴᖅᑭᓯᒪᔪᖅ ᐊᑕᖐᑦᑎᐊᖅᑐᓂᑦ ᐅᖃᖃᑎᖃᕐᓂᕐᒧᑦ ᐱᓕᕆᔾᔪᓯᕐᒥᑦ 
ᐊᒻᒪ ᕿᒥᕐᕈᔭᐅᑦᑎᐊᓚᐅᖅᑎᓪᓗᒋᑦ ᑭᐅᔾᔪᑕᐅᔪᑦ ᐊᒻᒪ ᐅᖃᐅᓯᒃᓴᕆᔭᐅᔪᑦ ᐱᔭᐅᓚᐅᖅᑐᑦ, ᐅᖃᐅᓯᒃᑯᑦ ᑎᑎᖅᑲᑎᒍᓪᓗ, 
ᓴᖅᑭᑕᐅᓚᐅᖅᑎᓪᓗᒍ 2021−ᒥ ᓄᓇᕗᑦᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎ ᐊᒻᒪ ᑕᓪᓕᒪᓂᒃ (5) ᐊᕕᒃᑐᖅᓯᒪᔪᓂ 
ᐃᓄᓕᒫᖅᑎᑦᑎᓛᖅᑐᑦ ᓯᑎᐱᕆᒥ ᓄᕕᐱᕆᒧᑦ 2022.  
 
ᑲᑎᒪᔩᑦ ᐅᐱᒍᓱᒃᐳᑦ ᓴᖅᑭᑦᑎᔪᓐᓇᕐᒪᑕ ᑖᒃᑯᓂᖓ ᓯᕗᓪᓕᖅᐹᒥ−ᓯᕗᓕᖅᐹᓄᑦ ᐸᕐᓇᐅᑎᒥᒃ ᐊᖏᖅᑕᐅᔪᒃᓴᒧᑦ ᐅᒃᐱᕈᓱᒃᖢᑕᓗ 
ᐱᔨᑦᑎᕋᕈᑕᐅᓂᐊᕐᓂᖓᓂᒃ ᐱᒻᒪᕆᐅᓗᓂ ᐱᓕᕆᔾᔪᑎᐅᓗᓂ ᖃᐅᔨᒪᔾᔪᑎᒃᓴᐅᓗᓂ ᓄᓇᒥᒃ ᐊᑐᕐᓂᐊᕐᓗᓂ ᓄᓇᕗᒻᒥ 
ᓄᓇᑖᕐᕕᐅᓯᒪᔪᒥ. ᑖᒻᓇ ᐸᕐᓇᐅᑦ RNLUP ᐊᑐᐃᓐᓇᐅᓕᖅᑐᖅ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑕ ᑭᒃᑯᑐᐃᓐᓇᕐᓄᑦ 
ᑎᑎᕋᖅᑕᐅᓯᒪᕝᕕᖓᓂ ᐅᕙᓂ: http://lupit.nunavut.ca/portal/registry.php ᐃᑲᔪᖅᓱᖅᑕᐅᓪᓗᓂᓗ ᓯᓚᑖᓂᙶᖅᑐᓂᒃ 
ᑎᑎᖅᑲᓂᒃ, ᐊᑐᐃᓐᓇᐅᖕᒥᔪᑦ ᑲᑎᒪᔩᑦ ᐃᑭᐊᖅᑭᕕᖓᓂ. 
 
 ᓄᓇᙳᐊᑦ: ᐊᒥᓱᒐᓚᐃᑦ ᓄᓇᙳᐊᑦ ᐃᓚᓕᐅᑎᓯᒪᔪᑦ RNLUP−ᒧᑦ ᐊᑐᐃᓐᓇᐅᑎᑦᑎᓂᕐᒧᑦ ᐃᓂᐅᔪᓂᑦ 

ᑐᑭᓯᒋᐊᕈᑎᓂᑦ ᐅᑯᓂᖓ, ᐱᑕᖃᕇᖅᑐᓂᑦ ᑭᖑᕝᕕᑕᖅᓯᒪᙱᑦᑐᓂᑦ (ᐅᐃᒍᐊᕈᓯᖅ A), ᓄᓇ ᐊᑐᖅᑕᐅᓂᖓᓄᑦ 
ᓇᓗᓇᐃᖅᑕᐅᓯᒪᔪᑦ (ᓄᓇᙳᐊᖅ A) ᐊᒻᒪ ᐱᒻᒪᕆᐅᒋᔭᐅᔪᑦ ᐃᓗᓕᖏᑦ ᓄᓇᕗᒻᒥ (Map B). ᐊᑑᑎᖃᕐᓂᖅᓴᐅᔪᑦ 
ᓄᓇᙳᐊᑦ ᐊᑐᐃᓐᓇᐅᖕᒥᔪᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓄᑦ ᓇᓗᓇᐃᔭᐅᑎᖓᓂ.  
 

ᒪᓕᒐᓕᐅᖅᑎᕐᔪᐊᖅ ᑖᓐ ᕚᓐᑎᐅᓪ, PC, MP 
ᒥᓂᔅᑕ ᑯᐄᓐ ᑭᒡᒐᖅᑐᖅᑎᖓ−ᓄᓇᖃᖅᑳᖅᓯᒪᔪᓕᕆᓂᖅ 
ᐅᑭᐅᖅᑕᖅᑐᒥᐅᓕᕆᓂᕐᒧᑦ ᑲᓇᑕᒥ  
ᑲᓇᑕᐅᑉ ᒐᕙᒪᖓᑦ 
25 Eddy Street, 7th ᓇᑎᐊᓂ. 
Gatineau, QC 
K1A 0H4 
 
ᐊᓗᑭ ᑰᑎᖅ 
ᐊᖓᔪᖄᖅ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᑎᑎᖃᕐᓂᐊᕐᕕᒃ 638 
ᐃᖃᓗᐃᑦ, ᓄᓇᕗᑦ 
X0A 0H0 

ᒪᓕᒐᓕᐅᕐᑎ. ᔪᐊᓇ ᖁᐊᓴ 
ᒥᓂᔅᑕ ᐊᕙᑎᓕᕆᓂᕐᒧᑦ 
ᓄᓇᕗᑦ ᒐᕙᒪᖓᑦ 
ᑎᑎᖃᕐᓂᐊᕐᕕᒃ 1000 Station 200 
ᐃᖃᓗᐃᑦ, ᓄᓇᕗᑦ 
X0A 0H0 

  ᐃᓄᓕᒫᖅᑎᑦᑎᓂᕐᒥ ᐅᓂᒃᑳᖅ: ᑖᓐᓇ ᑎᑎᖅᑲᖅ ᐱᑎᑦᑎᔪᖅ ᕿᒥᕐᕈᓂᕐᒥ ᐱᒻᒪᕆᐅᔪᓂ ᑐᓴᐅᒪᔾᔪᑎᒃᓴᓂᑦ ᑐᓂᔭᐅᔪᓂᑦ 
ᑲᑎᒪᔨᓄᑦ ᑕᓪᓕᒪᓂᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᑭᒃᑯᑐᐃᓐᓇᕐᓄᑦ ᑲᑎᒪᑎᑦᑎᓂᕐᒥ ᐊᑐᓚᐅᖅᑐᖅ ᓯᑎᐱᕆᒥ 
ᓄᕕᐱᕆᒧᑦ 2022. ᓇᓗᓇᐃᖅᓯᖕᒥᔪᖅ ᐱᔾᔪᑕᐅᓪᓗᐊᑕᖅᑐᓂᒃ ᐅᖃᐅᓯᐅᓚᐅᖅᑐᓂᒃ ᓈᓚᒃᑎᑦᑎᑎᓪᓗᒋᑦ. 
ᐃᒥᐊᓗᓕᕆᔨᕐᔪᐊᒃᑯᑦ ᕿᒥᕐᕈᑦᑎᐊᓚᐅᖅᐳᑦ ᓴᖅᑭᓯᒪᔪᓕᒫᓂᒃ, ᐅᑯᓂᖓᓗ ᑭᖑᓪᓕᖅᐹᒥ ᑎᑎᕋᖅᓯᒪᔪᓂᒃ 
ᑐᓐᓂᖅᑯᑕᐅᔪᓂᒃ ᐃᓚᐅᔪᓂᒃ. ᐱᔭᕆᐊᖃᕌᖓᑕ, ᐅᖃᐅᓯᐅᔪᑦ ᐃᓚᓕᐅᔾᔭᐅᓚᐅᖅᐳᑦ, ᐊᒻᒪ ᐋᖅᑭᒋᐊᖅᑕᐅᓪᓗᑎᒃ 
ᐊᒃᑐᐊᓂᖃᖅᑎᑕᐅᓪᓗᑎᒃ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ RNLUP−ᒥ. 
 

  ᑐᓴᕋᓱᖕᓂᖕᒧᑦ ᑎᑎᖅᑲᑦ: ᓇᓗᓇᐃᔭᖅᓯᒪᔪᑦ ᑐᓴᕋᓱᖕᓂᖕᒧᑦ ᐱᓕᕆᐊᖑᓚᐅᖅᑐᑦ 2007−ᒥᓂᓂᑦ 
ᐱᕙᓪᓕᐊᓂᖏᓐᓂᑦ ᓄᓇᕗᒻᒥᑦ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᑦ. 
 
 

  ᑲᑎᒪᔩᑦ ᑭᖑᓪᓕᖅᐹᖅᓯᐅᑎᓂᒃ ᐊᓯᔾᔨᕆᐊᖅᑕᐅᔪᓂᒃ ᐋᖅᑭᒃᓱᐃᕙᓪᓕᐊᕗᑦ ᐊᑐᖅᑕᐅᔪᓐᓇᖅᑐᓄᑦ 
ᖃᓄᐃᓕᐅᖁᔭᐅᓯᒪᔪᓄᓪᓗ ᑎᑎᕋᖅᓯᒪᔪᓄᑦ ᐊᒥᖅᑳᕈᑕᐅᓂᐊᕐᓗᑎᒃ ᐊᖏᖅᓯᔪᓄᑦ ᐱᓕᕆᖃᑎᒌᒃᑐᓄᑦ 
ᑭᒃᑯᑐᐃᓐᓇᓄᓪᓗ ᐊᔪᕐᓇᕈᓐᓃᑐᐊᖅᐸᑦ: ᐱᔾᔪᑎᒋᔭᖓ ᑖᔅᓱᒪ ᑎᑎᕋᖅᓯᒪᔫᑉ ᐱᑎᑦᑎᔪᒪᓂᐅᕗᖅ 
ᐃᓗᓕᖃᐅᑦᑎᐊᖅᑐᒥᒃ ᖃᓄᐃᓕᖓᓂᖓᓂᒃ ᐊᑐᐊᒐᐃᑦ ᓄᓇᐅᓪᓗ ᐊᑐᖅᑕᐅᓂᖓᓄᑦ ᑎᓕᓯᔾᔪᑕᐅᓯᒪᔪᑦ 
ᑕᐃᒪᐃᖁᔭᐅᓯᒪᔪᑦ ᐱᕙᒌᔭᖅᑕᐅᓯᒪᔪᒥ. ᑐᕌᕆᔭᖃᕐᐳᖅ ᓇᓗᓇᐃᖅᓯᒪᔪᒪᓪᓗᓂ ᐱᔾᔪᑎᒋᔭᖓᓂᒃ ᑕᒪᒃᑯᐊ 
ᖃᓄᐃᓕᐅᖁᔭᐅᓯᒪᔪᑦ, ᐃᓚᐅᔪᓪᓗ ᑐᓂᖁᑎᒋᔭᖏᑦ ᐃᓱᒪᒃᓴᕐᓯᐅᕈᑕᐅᓚᐅᕐᑐᑦ ᑲᒥᓴᒋᔭᐅᔪᓂᒃ. ᑖᒻᓇ ᑎᑎᖃᖅ 
ᐊᑑᑎᖃᒻᒪᕆᖕᒪᑦ ᐸᕐᓇᐃᓂᕐᒧᑦ ᐱᓕᕆᖃᑎᒌᓄᑦ ᐃᓚᒋᔭᕐᓄᓪᓗ ᐃᓄᖕᓂ ᑐᑭᓯᑦᑎᐊᕈᒪᔪᓂᒃ 
ᖃᓄᐃᓕᐅᕈᑕᐅᖁᔭᓂᒃ ᐸᕐᓇᐅᑎᒥᒃ. 

 
ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ RNLUP ᐱᐅᓯᒋᐊᖅᓯᒪᕐᔪᐊᖅᐳᑦ ᑕᒪᐃᓐᓂᒃ ᐋᖅᑭᒃᓯᒪᔪᓂᒃ ᐃᓗᓕᖅᑕᖏᓐᓂᒡᓗ 
ᑐᙵᕕᒋᔭᐅᓪᓗᑎᒃ ᐱᒻᒪᕆᐅᔪᑦ ᐅᖃᐅᓯᐅᓯᒪᔪᑦ ᐃᓚᐅᔪᓂᒃ. ᑖᒃᑯᐊ ᐊᓯᔾᔨᖅᑐᑦ ᓴᖅᑭᑎᑦᑎᓯᒪᔪᑦ ᑐᑭᓯᓇᕐᓂᖅᓴᒥᒃ, 
ᒪᓕᑦᑎᐊᕐᓂᖅᓴᒥᒃ, ᓇᓕᒧᒌᒃᑐᒥᒃᓗ ᐱᖁᔭᐅᔪᒥᒃ ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐱᕙᒌᔭᐅᒻᒥᒃ. ᕿᒥᕐᕈᓂᐊᕐᓗᒍ, ᑲᑎᒪᔩᑦ ᐃᓕᖕᓂᒃ 
ᖃᐅᔨᑎᑦᑎᔪᒪᕗᑦ ᐃᓚᖏᓐᓂᒃ ᐊᓯᔾᔨᖅᑎᖅᑕᐅᓪᓗᐊᑕᖅᑐᓂᒃ 2023−ᒥ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ RNLUP: 
 

1.  ᐊᔾᔨᒌᙱᑦᑐᒃᑯᑦ ᐱᓕᕆᓂᖅ ᐃᓄᐃᑦ ᓄᓇᖁᑎᖏᓐᓄᑦ: ᐱᔪᓐᓇᐅᑎᖃᕐᓂᖅ ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI) 
ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ (RIAs) ᐊᐅᓚᑦᑎᓂᐊᕐᓗᑎᒃ ᐃᓄᐃᑦ ᓇᖕᒥᓂᖁᑎᖏᓐᓂᒃ ᓄᓇᓂᒃ 
ᑭᒡᒐᖅᑐᐃᓗᑎᒃ ᓄᓇᕗᒻᒥ ᐃᓄᖕᓂᒃ ᐱᒻᒪᕆᐅᓪᓗᓂ ᐃᓚᒋᔭᐅᕗᖅ ᓄᓇᕗᒻᒥ ᐊᖏᕈᑎᒧᑦ ᐊᒻᒪᓗ ᑐᙵᕕᐅᓪᓗᓂ 
ᐃᓄᐃᑦ ᓇᖕᒥᓂᖅ-ᐱᔪᒪᓂᖃᕐᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᓐᓇᑦᑎᐊᕐᓂᕐᒧᑦ ᑕᑯᒃᓴᐅᑎᑕᐅᔪᖅ ᐸᕐᓇᐅᑎᒥ.   ᑖᒻᓇ 
ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ RNLUP  ᐊᔾᔨᒌᖏᑐᒥᑦ ᐱᓕᕆᔾᔪᓯᖃᑎᑦᓯᕗᖅ ᐃᓄᐃᑦ 
ᓄᓇᖁᑎᖏᓐᓂᒃ ᓇᓗᓇᐃᖅᑕᐅᓯᒪᔪᒥᒃ ᐃᓚᖓᓂ 1.4.6.1 ᐊᒻᒪᓗ 6.2.3 ᐋᕿᒋᐊᕐᑕᐅᓪᓗᑎᒃ 
ᑭᒡᓕᖃᑎᑕᐅᔪᑦ ᐊᑐᕐᑕᐅᔪᓐᓇᕐᓂᖏᑦ ᑎᒃᑯᐊᕐᑕᐅᓯᒪᔪᑦ ᐊᑐᕐᑕᐅᔪᓐᓇᖁᑦᓗᒋᑦ ᑲᔪᓯᔪᓐᓇᖁᓪᓗᒋᑦ 
ᐊᑐᕐᑕᐅᓂᖓ ᐃᑲᔪᕐᑐᕐᑕᐅᑎᓪᓗᒍ ᑎᒃᑯᐊᕐᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖕᓄᑦ ᓄᓇᒥᒃ 
ᓇᖕᒥᓂᖃᕐᓂᕐᒧᑦ ᐊᒻᒪ ᐊᐅᓪᓚᑎᓂᕐᒧᑦ ᐱᔪᓐᓇᐅᑎᓕᖕᓄᑦ.  
 

2.  ᐋᖅᑭᒋᐊᖅᑕᐅᔪᑦ ᓄᓇᒥᒃ ᐊᑐᕐᓂᕐᒧᑦ ᑎᒃᑯᐊᖅᑕᐅᓯᒪᔪᑦ: 2023 RNLUP ᑐᕌᒐᖃᖅᐳᑦ ᓇᓕᒧᒌᒃᑎᑦᑎᔪᒪᓪᓗᑎᒃ 
ᐱᕙᓪᓕᐊᔪᓕᕆᓂᕐᒥᒃ ᐊᒻᒪ ᐊᕙᑎᑦᑎᓐᓂ ᐱᐅᖅᓱᐊᕐᓂᕐᒥᒃ ᓇᓗᓇᐃᖅᓯᓗᑎᒡᓗ ᐃᓄᐃᑦ ᐊᖑᓇᓱᒍᓐᓇᐅᑎᖏᓐᓂᒃ 
ᓴᐳᔾᔨᓗᑎᒃ, ᐅᔭᕋᖕᓂᐊᒐᒃᓴᓂᒃ ᐱᕙᓪᓕᐊᑎᑦᑎᓗᑎᒃ, ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᑦ ᐊᐅᓚᑦᑎᓂᐊᕐᓗᑎᒃ ᐃᓄᐃᑦ ᓄᓇᖁᑎᖏᓐᓂᒃ. ᑭᑉᐹᕆᒃᓯᓕᖅᓯᒪᔪᖅ ᐅᓂᒃᑲᐅᓯᖃᖅᐳᖅ ᓄᓇᒥᒃ 
ᐊᑐᕐᓂᕐᒧᑦ ᐊᓯᔾᔨᕐᓂᕆᔭᖓᓂᒃ 2023−ᒥ ᑕᐅᑐᒃᖢᒋᑦ ᑭᖑᓂᑦᑎᓐᓂ ᑎᑎᕋᖅᓯᒪᓚᐅᖅᑐᑦ  DNLUP.  ᐊᒻᒪ ᓱᓕ, 

ᑲᒥᓴᓐᑯᑦ ᐋᕿᒃᓯᓯᒪᓕᕐᑐᑦ  "ᐅᖓᑖᓄᑦ" ᐋᕿᒋᐊᖁᑕᐅᓪᓗᑎᒃ ᐸᕐᓇᐅᑎᓄᑦ ᐱᔭᐅᒋᐊᓕᖕᓄᑦ ᓴᕿᔾᔪᑎᒃᓴᑦ 
ᐃᓱᒫᓘᑕᐅᔪᓄᑦ ᐊᒃᑐᐊᓂᓕᖕᓄᑦ ᓄᓇᒥᒃ ᐊᑐᕐᑐᐊᕈᑎᓄᑦ ᓇᓗᓇᐃᑦᑕᐅᓯᒪᔪᓂᒃ ᐱᓪᓗᐊᑕᐅᔪᓂᒃ. ᐃᓚᖏᑦ 
ᑕᒪᒃᑯᐊ ᐃᓱᒪᒋᔭᒃᓴᐃᑦ ᐅᑯᓂᖓ ᐃᓚᖃᕐᐳᑦe:  

 ᓄᓇᐅᑉ ᖄᖓᓃᑦᑐᑦ ᐃᓄᐃᑦ ᓄᓇᖁᑎᖏᑦ ᕿᑎᕐᒥᐅᓂ ᓇᓗᓇᐃᖅᑕᐅᓯᒪᕗᑦ ᑲᑎᖅᓱᒐᖃᕐᕕᐅᓗᑎᒃ 
 ᑭᕙᓪᓕᕐᒥ−ᒫᓂᑑᐸᒥ ᓴᕕᒐᐅᔭᓕᕆᔨᒃᑯᑦ ᐊᖅᑯᑎᖓ, Grays Bay ᑐᓚᒃᑕᕐᕕᒃ ᐊᒻᒪ ᐊᖅᑯᑦ, ᐊᒻᒪ ᕿᖓᐅᑦ 

ᑐᓚᒃᑕᕐᕕᖓ ᐊᒻᒪ ᐊᖅᑯᑦ ᑐᓐᓂᖅᑯᑕᐅᓯᒪᓕᖅᑐᑦ ᓴᕕᒐᐅᔭᓕᕆᔨᑦ ᐊᖅᑯᑎᖏᑦ ᖄᓕᖅᓯᒪᓪᓗᑎᒃ 
ᖃᓄᑐᐃᓐᓇᖅ ᐊᔪᖅᑎᑕᐅᔪᑦ ᓴᕕᒐᐅᔭᕐᓂᒃ ᐊᐅᓚᔪᓐᓇᐅᑎᓂᒃ ᐊᒻᒪ ᐊᒃᑐᐊᓂᓖᑦ 
ᐊᑐᖅᑕᐅᖃᑦᑕᕐᓂᖏᑦ ᐊᑐᖅᑕᐅᓲᖑᙱᖦᖢᑎᒃ.  

 ᒫᓐᓇ ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐃᓃᑦ ᓇᓗᓇᐃᖅᑕᐅᓯᒪᓕᖅᐳᑦ ᐋᖅᑭᒃᑕᐅᓯᒪᓪᓗᑎᒃ 
ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐊᐅᓚᑦᑎᓂᕐᒧᑦ ᐃᓂᓂᒃ (ECMA−ᖑᓂᕋᖅᑕᐅᒋᓪᓗᓂ) ᖄᓕᖅᓯᔪᓂᒃ 
ᐲᖅᓯᔪᓂᒃ ᑕᒪᐃᓐᓂᑦᑎᐊᖅ ᐊᔪᖅᑎᑕᐅᔪᓂᒃ ᐊᔪᓕᖅᑎᑕᐅᓯᒪᔪᓂᒡᓗ ᓇᓗᓇᐃᖅᑕᐅᓪᓗᑎᒡᓘᓐᓃᑦ 
ᐊᓐᓂᕐᓇᕐᓂᖏᓐᓂᒃ ᐃᓗᓕᖏᓐᓂᒃ ᐃᒪᓐᓇᐅᙱᖔᖅᑐᖅ, ᐃᓱᓕᑦᑕᖅᑐᓂᒃ 
ᐊᑐᖅᑕᐅᕝᕕᐅᔭᕆᐊᖃᙱᑦᑐᓂᒃ ᐃᓂᓂᒃ.  

 
ᑎᑎᕋᖅᑕᐅᒋᐊᕐᖓᖅᑐᑦ 
ᓄᓇᕗᒻᒥ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᑦ 
 (DNLUP) 

                   ᓄᓇᐅᑉ ᐊᑐᖅᑕᐅᓂᖓᓄᑦ ᑎᒃᑯᐊᖅᑕᐅᓯᒪᔪᑦ  

ᓄᓇᕗᑦ 
ᐸᕐᓇᐃᔨᖏᑕ 
ᑲᑎᒪᔨᖏᑦᑕ 
ᓯᓚᑖᓃᑦᑐᑦ  

ᐊᔾᔨᒌᙱᑦᑐᓂᒃ 
ᐊᑐᕐᓂᖅ  

ᖃᓄᐃᓕᐅᕐᕕᐅᔭᕆᐊᖃᖅᑐᑦ/ᐊᐅᓚᑦᑎᕕᐅᓪᓗᐊᑕᖅ  
ᐃᓱᓕᑦᑕᖅᑐᒥᒃ 
ᐊᑐᕐᓂᖅ/ᓴᐳᔾᔭᐅᓯᒪᔪᑦ  
ᐃᓂᖏᑦ  

ᓲᕐᓗ. 
ᒥᕐᖑᐃᖅᓯᕐᕖᑦ 
ᐋᖅᑭᒃᑕᐅᔪᑦ  

2023 RNLUP 65.01%  
(3.5% ECMA) 11.96%  19.76%  

 
3.27% 

2021 DNLUP 65.22% 9.36% 22.15% 3.27% 

2016 DNLUP 77.93% 3.22% 15.58% 3.27% 

2014 DNLUP 64.62% 17.05% 15.39% 2.95% 
 

3. ᑐᒃᑐᐃᑦ ᓇᔪᒐᖏᓐᓂᑦ ᐊᐅᓚᑦᑎᓂᖅ: ᑲᑎᒪᔩᑦ ᓇᓗᓇᐃᖅᓯᓯᒪᓕᖅᑐᑦ ᓄᑖᓂᑦ ᓇᔪᖅᑕᐅᕙᑦᑐᓂᑦ ᑐᓂᔭᐅᔪᓂᑦ 
ᐃᓚᒋᔭᐅᔪᓄᑦ ᐊᒻᒪ ᐊᑐᓕᖅᑎᑦᑎᓪᓗᑎ ᐅᑯᓂᖓ ᐊᓯᔾᔨᖅᑐᓂᑦ:   
 ᓇᓗᓇᐃᖅᑕᐅᓪᓗᑎᒃ ᓄᑖᑦ ᑐᒃᑐᐃᑦ ᓇᔪᖅᐸᒃᑕᖏᑦ ᕿᑭᖅᑖᓗᖕᒥ (ᓯᑯᒃᑯᑦ ᐃᑳᕐᕕᒃ, ᐃᕐᓂᐅᖅᑐᑦ, 

ᐃᕐᓂᐅᕌᓂᒃᑎᓪᓗᒋᑦ, ᐅᑭᐅᒃᑯᑦ ᓇᔪᖅᐸᒃᑕᖏᑦ) 
 ᒥᒃᖠᒋᐊᖅᑐᑦ ᑐᒃᑐᐃᑦ ᐃᒪᑐᐃᓐᓇᕐᒥ ᐃᑳᕐᕕᑦ 10 ᑭᓚᒦᑕᒥᑦ 5 ᑭᓚᒦᑕᒧᑦ 
 ᐊᓯᔾᔨᕐᓗᒋᑦ ᑐᒃᑐᐃᑦ ᓄᕐᕆᐅᕐᕕᖏᑦ ᑭᒡᓕᐊᓂᑦ ᐊᑐᕐᑕᐅᓪᓗᑎᒃ ᒪᓕᒐᒃᓴᖃᓕᕐᓗᑎᒃ ᐊᑐᕐᑕᐅᓂᖕᒧᑦ. 

 
 

4. ᐊᓯᖏᑦ ᓄᓇᓖᑦ ᐱᔪᒥᒋᔭᐅᔪᑦ: ᑲᑎᒪᔩᑦ ᐃᓚᓯᓯᒪᔪᑦ ᐱᔭᕆᐊᖃᖅᑐᓂᒃ ᐃᖃᓗᒐᓱᒃᑏᑦ ᑰᖏᓐᓂᒃ 
ᑭᒡᓕᖃᖅᑎᑕᐅᓪᓗᑎᒃ ᐊᑐᖅᑕᐅᖃᑦᑕᕐᓂᖏᑦ ᕿᑭᖅᑖᓗᖕᒥ ᕿᑎᕐᒥᐅᓂᓗ. 
 

5. ᐃᒥᖅᑕᕐᕕᒃᑲᓐᓃᑦ ᓄᓇᓖᑦ ᒐᕙᒪᖏᓐᓄᑦ: ᑲᑎᒪᔩᑦ ᐃᓚᓕᐅᔾᔨᓯᒪᕗᑦ ᐃᒪᒃᑲᓐᓂᕐᓂᒃ ᐃᖃᓗᖕᓂ ᐊᒻᒪ ᐅᖅᓱᖅᑑᕐᒥ 
ᕼᐋᒻᒪᓚᒃᑯᑦ ᑭᒡᓕᖏᑕ ᓯᓚᑖᓃᖦᖢᑎᒃ ᐊᑐᖅᑕᐅᓗᐊᕆᐊᖃᙱᖦᖢᑎᒃ 

6. ᐊᔾᔨᐅᖏᑦᑐᒃᑯᑦ ᑲᒪᒋᔭᐅᓂᖏᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᓂᒃ ᐊᑐᓗᐊᖅᑕᐃᓕᒪᓂᕐᒧᑦ 
ᐃᓂᐅᔪᖅ: ᑲᑎᒪᔩᑦ ᐃᓱᒪᒋᔭᖃᖅᓯᒪᔪᑦ ᐅᖃᐅᓯᐅᔪᓂᒃ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᓯᖏᑦ ᐊᒃᑐᐊᓂᓖᑦ ᐃᓚᐅᖃᑕᐅᔪᑦ ᐊᔾᔨᐅᖏᑦᑐᒥᒃ ᑲᒪᒋᔭᐅᓂᕐᒧᑦ ᐃᓚᖏᓐᓄᑦ 
ᐃᓂᐅᔪᓄᑦ ᑐᒃᓯᕋᐅᑎᐅᑉ TINMCA-ᒥᑦ 
 

7. ᓄᓇᐅᑉ ᑭᒡᓕᖓᓂ ᐃᓱᒪᒋᔭᒃᓴᑦ: ᐃᒥᐊᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᖅᐳᑦ Contwoyto ᑕᓯᕐᒥ ᐊᒻᒪ ᓇᑦᑎᐅᑉ 
ᑰᖓᓂ ᐱᒻᒪᕆᐅᓂᕋᖅᑕᐅᓪᓗᑎᒃ ᐃᓗᓕᖅᑕᖏᑦ ᓇᓗᓇᐃᖅᑕᐅᖁᓪᓗᒋᑦ ᑭᒡᓕᖏᑦ 
ᐊᒃᑐᐃᑐᐃᓐᓇᕆᐊᖃᕐᓂᖏᓐᓂᒃ ᐱᓕᕆᐊᓄᑦ ᐱᒻᒪᕆᐅᓪᓗᑎᒃ ᐃᒪᕐᒧᑦ 
 

8. ᒫᓐᓇ ᐱᔪᓐᓇᐅᑏᑦ ᐱᕈᒃᑲᓐᓂᕈᓐᓇᖏᑦᑐᓄᑦ: ᐃᑲᔪᖅᑐᓂᕐᒥᑦ ᐱᕙᓪᓕᐊᔪᓕᕆᓂᕐᒥᑦ ᓄᓇᕗᒻᒥ, ᑲᑎᒪᔩᑦ 
ᐃᓚᒋᔭᐅᑎᑦᓯᓯᒪᔪᑦ ᐃᓚᒍᑕᖓᓂᑦ A ᐊᑦᑐᐊᓂᖃᖅᑐᓂᓪᓗ ᐸᕐᓇᓂᕐᒧᑦ ᐱᔭᕆᐊᖃᖅᑐᓂᑦ 6.8.1-1-ᒥ 6.1.8-6-ᒧᑦ, 
ᐃᓘᓐᓇᑎᒃ ᐱᑕᖃᕇᖅᑐᑦ ᑭᖑᕝᕕᕈᓐᓇᖏᑦᑐᓄᑦ ᐃᑲᔫᑎᓄᑦ ᐱᔪᓐᓇᐅᑏᑦ ᖃᓪᓕᖅᓯᒪᔪᐃᓐᓇᐅᓗᑎᑦ ᐊᑐᕐᓂᕐᒥᑦ 
ᓇᓗᓇᐃᖅᑕᐅᓯᒪᔪᓂᑦ ᓯᑦᑎᒻᕙ 30, 2023, ᐊᔪᖅᑎᑕᐅᔪᑦ ᑖᒃᑯᓄᖓ ᓱᓕᕆᓂᐅᔪᓄᑦ ᐊᑐᔾᔮᖏᑦᑐᑦ. ᑖᒃᑯᐊ 
ᐃᓚᖃᖅᐳᑦ ᐅᔭᕋᖕᓂᐊᒐᒃᓴᓂᒃ ᐱᔪᓐᓇᐅᑎᓂᒃ ᐊᒻᒪ ᓄᓇᒥᙶᖅᑐᓂᒃ ᕿᓂᕐᓂᕐᒧᑦ ᐊᖏᖃᑎᒌᒍᑎᓂᒃ, ᐊᐅᒫᓗᖕᓄᑦ 
ᓚᐃᓴᓐᓯᓂᒃ, ᐊᒻᒪ ᐅᖅᓱᐊᓗᒃᓴᖅᓯᐅᖅᑎᓂᒃ ᐊᒻᒪ ᐅᖅᓱᐊᓗᒃᓴᖅᓯᐅᖅᑎᓂᒃ ᓚᐃᓴᓐᓯᓂᒃ.  

ᐊᒻᒪ ᓱᓕ, ᑎᑎᕋᖅᓯᒪᔪᑦ, ᐸᕐᓇᐅᑎᑦ ᐱᔭᐅᒋᐊᓕᑦ, ᐊᒻᒪ ᓄᓇᙳᐊᓕᐅᖅᑕᐅᔪᒃᓴᑦ ᐋᖅᑭᒋᐊᖅᑕᐅᓯᒪᓕᖅᑐᑦ 
ᐋᖅᑭᖕᓂᐊᕐᓗᒋᑦ ᐱᓕᕆᔾᔪᑎᓄᑦ ᐱᔾᔪᑕᐅᔪᑦ ᐊᒻᒪ ᐅᖃᐅᓯᕐᒧᑦ ᑐᑭᓯᓇᖅᑐᑦ ᐃᓱᒫᓘᑕᐅᔪᑦ ᓴᖅᑭᓚᐅᖅᑐᑦ 
ᑐᓐᓂᖅᑯᑕᐅᔪᓂᒃ. 
 
ᑭᖑᓪᓕᕐᒥ ᐱᓕᕆᐊᒃᓴᑦ 
 
ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ 2023 RNLUP ᑭᒡᒐᖅᑐᐃᓂᖓᓂᒃ ᓇᓕᒧᒌᒃᑐᒥᒃ, ᑲᒪᒋᔭᖃᑦᑎᐊᖅᑐᒥᒃ, ᐊᒻᒪ 
ᐊᖏᖅᑕᐅᔪᓐᓇᖅᑐᒥᒃ ᓯᕗᓪᓕᖅᐹᒥ−ᐊᐅᓚᔪᓐᓇᐅᑎᒧᑦ ᐸᕐᓇᐅᑎᒥᒃ. ᑲᑎᒪᔩᑦ ᑐᙵᓱᒃᑎᑦᑎᕗᑦ ᑲᑎᒪᖃᑎᖃᕈᓐᓇᕐᓂᕐᒥᒃ 
ᐊᑎᓕᐅᖅᑎᓂᑦ ᐅᖃᐅᓯᖃᕐᓗᑎᒃ ᐃᓱᒫᓘᑎᒋᔭᕐᓂᒃ ᐊᓯᖏᓐᓂᒡᓗ ᐃᓚᐅᔪᓂᒃ ᐃᓱᒪᒋᔭᐅᓯᒪᖕᒪᖔᑕ RNLUP−ᒥ 
ᐅᖃᐅᓯᖃᕐᓗᑎᒡᓗ ᖃᓄᐃᓕᐅᖅᑕᐅᒃᑲᓐᓂᕐᓂᐊᖅᑐᓂᒃ ᐱᕙᒌᔭᕐᓂᕐᒧᑦ ᐊᖏᖅᑕᐅᓂᕐᒧᑦ.  
 
ᖁᔭᓐᓇᒦᒃ ᐃᓚᐅᔪᓐᓇᕋᕕᑦ ᑕᒪᑐᒧᖓ ᐱᓕᕆᐊᖑᔪᒧᑦ. ᓂᕆᐅᒋᔭᖃᑦᑎᐊᖅᐳᒍᑦ ᐃᓕᖕᓂᒃ ᐅᖃᖃᑎᖃᓛᕐᓂᕐᒥᒃ 
ᓯᕗᓂᒃᓴᖓᓂᒃ NLUP−ᑯᑦ ᐃᓕᖕᓂᒃ ᐱᖃᑎᖃᓛᕐᓂᕐᒥᒃ ᐊᒡᒋᖅᐸᓪᓕᐊᔪᓂ ᐱᓇᓱᐊᕈᓯᕐᓂ. ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᕕᑦ 
ᐱᓪᓗᒍ 2023 ᐃᓗᐊᖅᓴᐃᔨᒧᑦ ᓄᓇᒥ ᐊᑐᕐᓂᕐᒧᑦ ᐱᕙᒌᔭᐅᑦ ᐱᕙᒌᔭᐃᓂᕐᒧᓪᓗ ᐱᕙᓪᓕᐊᓂᖓ, ᐃᓱᒪᖅᓱᕐᓂᐊᖅᐳᑎᑦ 
ᖃᐅᔨᒋᐊᕐᓗᒍ ᑎᓕᔭᐅᓯᒪᔪᑦ ᑐᑭᒧᐊᒃᑎᑦᑎᔨᒻᒪᕆᖓ, ᓯᐅᕋᓐ ᐃHᐊᓗᐊᒃ sehaloak@nunavut.ca  
 
ᑎᑎᕋᕐᑐᖅ, 
 

 
 
ᐋᓐᑑᕐ ᓇᑲᓱᒃ 

